
				এই পৃষ্ঠাটোৰ বৈধকৰণ হৈছে
বব্ৰুবাহ পৰ্ব্ব





তাৰ শত পুত্ৰক মাৰিলে কুন্তীসুত।

সি কাৰণে পাণ্ডৱ বিৰোধ অদভুত॥৫ ০৪

শতপুত্ৰ মাৰিলেক অন্ধক মিতাৰ।

মিত্ৰৱতি গুণ কিছু নভৈল আমাৰ॥

কতো কালে বিধি আসি ভৈলেক প্ৰসন্ন।

বাপে পোৱে যুদ্ধ কৰি মাৰিলে অৰ্জ্জুন॥৫০৫

সিটো অৰ্জ্জুনক আৱে জীৱাইবে প্ৰৱন্ধে।

সঞ্জীৱনী মণিক নিলেক ঘোৰ যুদ্ধে॥

একোমতে নপাৰিলো মণি ৰাখিবাক।

এবেসে জানিলো অৰ্জ্জুনক জীয়াইবেক॥৫০৬

অৰ্জ্জুন জীলেসে জয় হৈবে ধৰ্ম্মৰাজ।

নপাৰিলো কৰিবে মিত্ৰৰ কিছু কাজ॥

হতবুদ্ধি ভৈলো কাৰ্য্য সাধিবে নপাৰি।

তুমিসবে চাহা কাৰ্য্য কি কৰিতে পাৰি॥৫০৭

আজি যদি ভাগ্যতেসে অৰ্জ্জুন জীৱন্ত।

যুধিষ্ঠিৰ ৰাজা ৰাজসূয় কৰিবন্ত॥

পৃথিবীত যশৰাশি হৈব পাণ্ডৱৰ।

বৈৰীপক্ষ বাঢ়ে দেখি সন্তাপ মনৰ॥৫০৮

কুবুদ্ধি বোলন্ত বাপ এৰিয়োক মৰ্ম্ম।

আমি ভাল থাকতে কি নিসিজিবে কৰ্ম্ম॥

অৰ্জ্জুনক জীয়াইবাক নপাৰিব জানি।

দেখিয়োক কেনমত পাতোহো বিঘিনি॥৫০৯

